
CYNGOR CYMUNED LLANDYSUL COMMUNITY COUNCIL 

 

Cofnodion Cyfarfod Misol Cyngor Cymuned Llandysul Community Council a gynhaliwyd 

yng Nghanolfan Ieuenctid Llandysul, ar 9fed Medi 2019 

                                                                                                                                        

Minutes of Monthly Meeting of Cyngor Cymuned Llandysul Community Council held at 

Llandysul Youth Centre, on 9th September 2019 

 

Yn Bresennol/Present:   

Cyng/Cllrs Tom Cowcher, Beth Davies, Keith Evans, Andrew Howell, Mike Hotson, Gethin Jones, 

Susan Lloyd, Abby Reid  

 

Personol 

Roedd y Cynghorwyr yn dymuno cyfleu eu cydymdeimlad dwysaf â Chyng Douglas Davies ar ôl 

iddo golli ei frawd yn ddiweddar.  Penderfynwyd y dylai'r clerc anfon gair o gydymdeimlad wrth y 

Cyngor Cymuned. 
 

Personal 

Cllrs expressed their deepest sympathy to Cllr Douglas Davies on the loss of his brother recently.  It 

was decided that the clerk send the Community Councils condolences. 

 

PCSO 

Roedd y clerc wedi cael neges e-bost gan PCSO Shanice Thomas yn ymddiheuro na fu modd iddi 

fod yn bresennol yn y cyfarfod, ac esboniodd y byddai hi'n ceisio mynychu'r cyfarfod nesaf.  

Anfonodd adroddiad byr am yr hyn a fu'n digwydd yn Llandysul. 

• Goryrru trwy'r system unffordd 

• Ymddygiad gwrthgymdeithasol yn Y Ffawydd – deliwyd â hyn. 

Esboniodd hefyd y byddai hi a Polly yn dechrau cynnal cymhorthfa yng ngorsaf yr heddlu ar ddydd 

Iau cyntaf y mis rhwng 9.00am ac 1.00pm.  Estynnodd wahoddiad i unrhyw gynghorydd gynnal 

cymhorthfa ar y cyd gyda nhw pe baent yn dymuno. 
 

PCSO 

The clerk had received an email from PCSO Shanice Thomas apologising for not being able to be 

present at the meeting explaining that she would try and be at the next meeting.    She sent a brief 

report of what had happened in Llandysul. 

• Speeding through the one way system 

• Anti social behaviour on the Beeches – this had been dealt with. 

She also explained that she and Polly would be starting a surgery in the police station on the first 

Thursday of every month from 9.00am to 1.00pm.  She invited any councillor to do a joint surgery 

with them if they wished. 

 

 

1. Ymddiheuriadau/Apologies     Derbyniwyd ymddiheuriadau gan Gynghorwyr Peter 

Davies, Douglas Davies, Eileen Curry and Llŷr Jones.   /Apologies for absence was received 

from Cllrs Peter Davies, Douglas Davies, Eileen Curry and Llyr Jones. 

2. Datgelu Buddiannau/Declarations of Interest    Mynegwyd budd gan Abby Reid mewn 

perthynas â'r cais am grant gan Ŵyl yr Afon 2019 / Declarations of interest was shown by 

Abby Reid for the grant application for the River Festival 2019.  

3. Cofnodion/Minutes     Derbyniwyd bod cofnodion y cyfarfod misol a gynhaliwyd ar 8 

Mehefin 2019 a 10 Gorffennaf 2019 yn gywir ar yr amod yr ychwanegir sbwriel dan deitl 

Pont-siân yng nghofnodion mis Gorffennaf.  Penderfynwyd diolch i Sue Lloyd am gymryd y 

cofnodion yn absenoldeb y Clerc yn ystod y cyfarfod diwethaf. /  Minutes of monthly 

meeting held on 8th June 2019 and 10th  July 2019 was accepted as correct following 

changing  in the July meeting to add refuse under the Pontsian title . It was decided to thank 

Sue Lloyd for taking the minutes in the absence of the Clerk at the last meeting. 
 

 

. 

4. Materion yn Codi:- 

 

Cyfarfod mis Mehefin 

Esboniodd Cyng Keith Evans bod David Morgan 

Uniserve wedi rhoi mainc i'r parc a'i bod bellach 

wedi cael ei gosod. 

Ni welir y PCSO o gwmpas y pentref yn aml 

iawn. 

Atgoffwyd y Cynghorwyr gan Gyng Keith Evans 

o'r cais i drefnu rhywbeth yn eu wardiau i godi 

arian ar gyfer yr Eisteddfod yn 2020. 

 

Cynhaliwyd cyfarfod rhoi adborth er mwyn 

cynnig diweddariad am ganlyniad holiaduron y 

Cynlluniau Bro.  Roedd tua 20 o bobl wedi 

mynychu ac estynnwyd diolch i'r Cynghorwyr 

Cymuned a oedd wedi mynychu.  Roedd 

Cynghorwyr Keith Evans, Andrew Howell a 

Mike Hotson wedi paratoi adroddiad a anfonwyd 

at Martin Price yn barod ar gyfer cyfarfod a 

gynhelir ar 12 Medi 2019, pan fyddai'r holl drefi 

yn cyfarfod yn Aberaeron gyda'u canfyddiadau. 

Diolchodd Mike Hotson i Llinos Jones am 

gyfieithu'r holiadur ac i Lesley Parker am ei holl 

help wrth roi'r holiadur ar-lein. 

Cyfarfod mis Gorffennaf 

Bydd y clerc yn ymchwilio i'r cam o helpu'r 

Cynghorwyr i fewngofnodi i Wefan Cynllunio 

Ceredigion. 

 

Materion y mae Gofyn gwneud Penderfyniad 

Amdanynt 

 

4) Ceisiadau Ariannol:-  

Cafwyd cais yn ystod y Cyfarfod ym mis 

Mehefin yn gofyn am help i ariannu Gŵyl yr 

Afon.  Penderfynwyd rhoi'r swm y gofynnwyd 

amdano, sef £1,500, gan bod y digwyddiad yn 

dwyn cryn fusnes i Landysul a'r Ardal. 
 

5)  Materion i'w trafod 

 

Polisïau 

Penderfynwyd y dylem dderbyn y geiriad 

newydd, gan addasu'r newidiadau a 

argymhellwyd gan Un Llais Cymru i'n 

Rheoliadau Ariannol. 
 

Penderfynwyd y bydd y clerc, ar y cyd â'r 

Cadeirydd, yn paratoi ffeil polisïau newydd i'r 

5. Matters Arising:- 

 

June Meeting 

Cllr Keith Evans explained that David Morgan 

Uniserve had donated a bench to the park and it 

was now in place. 

PCSO was not seen around the village very 

often. 

Cllr Keith Evans reminded the Councillors of 

arranging something in their wards to raise 

money for the Eisteddfod in 2020. 

 

A feedback meeting was held providing an 

update to outcome of the Placeplans 

questionnaires.  Around 20 people had attended 

and thanks was extended to the Community 

Councillors that had attended.  Cllrs Keith 

Evans, Andrew Howell and Mike Hotson had 

prepared a report that had been sent to Martin 

Price in readiness  for a meeting to be held on 

12 September 2019 where all towns would meet 

in Aberaeron with their findings. 

Mike Hotson thanked Llinos Jones for 

translating the questionnaire and Lesley Parker 

for all her help putting the questionnaire on 

line. 

July Meeting 

The clerk to look into helping the Councillors 

log onto the Ceredigion Planning Website.   

 

Matters Requiring Decisions  

 

4) Funding Applications:-  

Application was received in the June Meeting 

asking for help with funding the River Festival. 

It was decided to to donate the requested 

amount of £1500 as the event brings a lot of 

business to Llandysul and the Area.  

5)  Matters for discussion 

 

Policies 

It was decided that we accept the new wording 

and adapt the changes recommended by One 

Voice Wales to our Financial Regulations. 

 

It was decided that the clerk in conjunction with 

the Chairman prepare a new policy file for all 

Councillors as well as looking into adopting 

some new policies that would be relevant to our 

Community Council and that these be revised 

holl Gynghorwyr, yn ogystal ag ystyried y cam o 

fabwysiadu rhai polisïau newydd a fyddai'n 

berthnasol i'n Cyngor Cymuned, ac y dylid 

ailystyried a diweddaru'r rhain yn eu tro yn 

flynyddol. 

 

Grant Thornton Cafwyd Hysbysiad o Gwblhau 

Archwiliad ac fe'i cymeradwywyd a'i 

dderbyniwyd yn unfrydol.  Bydd gofyn 

arddangos yr hysbysiad am 14 diwrnod.  Mae'r 

cyfrifon ar gael i'w harchwilio yng nghartref y 

Clerc hefyd. 

Gwnaethpwyd yr argymhellion canlynol 

• Dylai Blwch 14 yn y Datganiad 

Cyfrifyddu fod wedi nodi AMH nid NA   

• Datganiad Cyfrifyddu – Swm y Praesept.  

Nid oedd y clerc wedi ystyried y ffioedd 

etholiad, sef £375.  Bydd gofyn i'r clerc 

roi sylw i'r ddau flwch hwn yn y Ffurflen 

Flynyddol nesaf. 

• Cylch gorchwyl – dylai'r Cyngor sicrhau 

bod gan bob is-bwyllgor gylch gorchwyl. 

Penderfynwyd y dylai'r clerc baratoi cylch 

gorchwyl drafft ar gyfer yr is-bwyllgorau, i'w 

gyflwyno mewn cyfarfod yn y dyfodol. 

 

 

Sul y Cofio 

Cafwyd llythyr gan Beth Davies yn gofyn am 

gynrychiolaeth ar Sul y Cofio i osod y dorch. 

Penderfynwyd y bydd y Cadeirydd, Gethin Jones, 

yn gosod y dorch ar ran y Cyngor Cymuned. 

Lle Chwarae Parc Llandysul 

  

Roedd Rospa wedi cyflwyno'u hadroddiad o'u 

harchwiliad.  

 

Esboniodd Cyng Abby Reid ei bod yn ystyried 

ffrydiau ariannol posibl i ddisodli un eitem o 

offer chwarae.  Ar ôl iddi wneud ymholiadau 

pellach, bydd yn dod yn ôl â'r mater gerbron y 

Cyngor.  
 

Yn yr adroddiad, nodwyd bod angen newid 

rhywfaint o'r pren ar un o'r darnau.  

Penderfynwyd y dylai'r clerc gysylltu â Rhodri 

Thomas a gofyn iddo gael golwg arno, a threfnu 

ei fod yn cael ei ddisodli. 
 

Materion Wardiau 

and updated by rotation annually. 

 

Grant Thornton Notice of Conclusion of Audit 

was received and unanimously approved and 

accepted.  Notice to be displayed for a period of 

14 days.  Accounts also available for inspection 

at Clerks home address. 

The following recommendations were given 

• Accounting Statement Box 14 should 

have read N/A not NO 

• Accounting Statement – Precept 

Amount.  The clerk did not take into 

account the £375 election fees.  The 

clerk to address these two boxes in next 

Annual Return. 

• Terms of reference -  Council to ensure 

terms of reference for each sub-

committee. 

It was decided that clerk formulate draft 

term of reference for the sub committees 

for presentation at a future meeting. 

 

 

Remembrance Sunday 

A letter was received from Beth Davies asking 

for representation on Remembrance Sunday to 

lay the wreath. 

It was decided also that Chairman Gethin Jones 

lays a wreath on behalf of the Community 

Council. 

Llandysul Park Play area 

  

Rospa had submitted their inspection report.  

 

Cllr Abby Reid explained that she was looking 

at possible funding avenues to replace one item 

of the play equipment. Once she had made 

further  enquiries she would bring the matter 

back to the attention of the Council.. 

 

On the report it  stated that some wood on one 

of the apparatuses needed changing.  It was 

decided that the clerk contact Rhodri Thomas to 

have a look at it and arrange replacing. 

 

Ward Matters 

Capel Dewi   

 

Tom Cowcher that there were overgrown 

Capel Dewi 

 

Nododd Tom Cowcher bod y cloddiau yn llawn 

tyfiant ar hyd Ffordd Llanfair a Chefn Llanfair.  

Rhoddodd gyfeiriad y tirfeddianwyr i'r clerc er 

mwyn ei anfon ymlaen i'r Cyngor Sir. 

 

Pont-siân   

 

Gofynnodd Cyng Gethin Jones i'r clerc holi'r 

Cyngor Sir eto am y safle bws ym Mhont-siân.  

Roedd Steve Williams wedi cyfarfod gyda Gethin 

Jones, gan addo y byddai'r safle bws yn cael ei 

newid, ond nid oes unrhyw beth wedi digwydd 

hyd yn hyn.  Bydd y clerc yn ysgrifennu at y 

Cyngor Sir i ofyn am eglurhad o'r hyn sy'n 

digwydd.  

 

Mae'n mynd yn anos cael lle i basio rhwng Pont-

siân a Maesymeillion ger fferm Cwrt.  Bydd y 

clerc yn cysylltu â'r Cyngor Sir i ofyn am ragor o 

wybodaeth gan bod y tirfeddiannwr wedi cytuno 

rhoi darn o dir i'r Cyngor Sir er mwyn 

cynorthwyo gyda'r gwaith gwella. 

 

Llandysul  

 

Dros yr haf, roedd aelod o'r cyhoedd wedi adrodd 

ei fod wedi gweld llygod mawr yn y Stryd Fawr 

yn Llandysul.  Roedd y clerc wedi adrodd am y 

broblem i'r Cyngor Sir, er mwyn iddynt gynnal 

ymchwiliadau pellach. 

 

Adroddodd Cyng Andrew Howell bod problem 

goryrru wrth basio Teras Cambrian, wrth i bobl 

yrru'n gyflymach na'r terfyn cyflymder o 20 

milltir yr awr. 

  

Cafwyd cwynion niferus am y chwyn sy'n tyfu'n 

wyllt ar y llwybrau troed cyhoeddus ger hen safle 

Dyffryn Teifi.   

Adroddwyd bod y biniau sbwriel yn y maes 

parcio yn llenwi'n gyflym iawn a bod angen eu 

gwacau ddwywaith yr wythnos er mwyn osgoi 

tipio anghyfreithlon. 

Bydd y clerc yn adrodd am y ddwy broblem i'r 

Cyngor Sir. 
 

Roedd coeden gerllaw Neuadd Tysul wedi 

gwywo.  Bydd y clerc yn gofyn i'r Cyngor Sir a 

hedges at Llanfair Road and Cefn Llanfair.  He 

gave the clerk addresses of the landowners to 

forward to the County Council. 

 

Pontsian   

 

Cllr Gethin Jones asked the clerk to check again 

with the County Council with regards to the bus 

stop in Pontian.  Steve Williams had met with 

Gethin Jones and promised that the bus stop 

would be altered but to date nothing had 

happened.  The clerk to write to the County 

Council to ask for clarification on what was 

happening. 

 

It is getting increasingly difficult to find passing 

places between Pontian and Maesymeillion by 

Cwrt farm.  The clerk to contact the County 

Council asking for more information as the land 

owner had agreed to provide  a piece of land to 

the County Council to aid the improvement. 

 

Llandysul  

 

Over the summer a member of the pubic had 

reported sighting of rats on the High Steet in 

Llandysul.  The clerk had reported the problem 

to the County Council for further investigation. 

 

Cllr Andrew Howell reported that there was a 

speeding problem passing Cambrian Terrace 

with people exceeding  the 20mile per  hour 

speed limit. 

  

There have been numerous complaints 

regarding the weeds that are overgrowing on the 

public footpaths by the old Dyffryn Teifi site. 

It was reported that the litter bins  in the carpark 

was filling very quickly and needed to be 

emptied twice a week to avoid fly tipping. 

The clerk to report both problems to the County 

Council. 

 

A tree by Tysul Hall had wilted.  The clerk to 

ask the County Council if they could replace it. 

 

It was reported that more dogs were kept on 

leads in the park following erection of the new 

signage. 

oes modd iddynt ei disodli. 

 

Adroddwyd bod mwy o gŵn yn cael eu cadw ar 

eu tennyn yn y parc ar ôl gosod yr arwyddion 

newydd. 

 

Adroddodd Cyng Mike Hotson am anghydfod 

rhwng cymdogion yng Ngorrig ynghylch 

materion cynllunio.  Mae wedi gofyn i'r bobl 

ysgrifennu adroddiad i'r Cynghorwyr yn nodi'r 

holl wybodaeth berthnasol. 

 

Atgoffwyd pawb gan Gyng Tom Cowcher o'r 

Penwythnos Cerdded a gynhelir yn Llandysul ar 

27 – 29 Medi 2019. 

 

Cinio Blynyddol 

Penderfynwyd cynnal y Cinio Blynyddol ar 30 

Tachwedd 2019 yn Nhafarn Bach, Pont-siân.  

 

Gwobr y Gymuned 

Penderfynwyd y dylid cyflwyno enwebiadau am 

Wobr y Gymuned erbyn 11 Tachwedd 2019.  

Bydd y clerc yn anfon y ffurflenni enwebu i'r holl 

Gynghorwyr. 

 

6)  Cydnabod derbyn rhodd 

 

Padlwyr Llandysul – Gŵyl yr Afon - £1500 

Sioe Pren-gwyn – £200 

 

Gohebiaeth 

Negeseuon e-bost – Cyflwynwyd rhestr o'r holl 

negeseuon e-bost a anfonwyd at y clerc ac a 

anfonwyd ymlaen at yr aelodau rhwng 12 

Gorffennaf a 6 Medi 2019. 

Cafwyd y canlynol gan 

Gyngor Sir Ceredigion 

Praesept 

Cafwyd ail randaliad Praesept 2019-20 gan 

Gyngor Sir Ceredigion, sef £15159.67, ac fe'i 

nodwyd. 

 

Cafwyd gwybodaeth ynghylch gwasanaethau 

Clirio Eira atodol ac fe'i nodwyd. 

 

Cafwyd llythyr ynghylch Her y Gyllideb 

Ceredigion.  Atgoffwyd yr aelodau y bydd yr her 

yn cau ar 13 Hydref. 

ULlC/SLCC/ Clerks and Councils Direct –  

Cllr Mike Hotson reported a neighbourly 

dispute in Gorrig regards planning matters.  He 

has asked the people to write a report to the 

Councillors with all the relevant information. 

 

Cllr Tom Cowcher reminded everyone of the 

Walking Weekend in Llandysul on the 27th – 

29th September 2019. 

 

Annual Dinner 

It was decided to hold the Annual Dinner on the 

30th November 2019 at Tafarn Bach, Pontsian.  

 

Community Award 

It was decided that the Community Award 

nominations should be received by November 

11th 2019.  Clerk to send the nomination forms 

to all Councillors. 

 

6)  Acknowledge receipt of donation 

 

Llandysul Paddlers – River Festival - £1500 

Prengwyn Show – £200 

 

Correspondence 

Emails –A list of all the emails sent to the clerk 

and forwarded to members from 12th July– 6th 

September 2019 was tabled. 

The following were received from  

Ceredigion County Council 

Precept 

Second instalment of the 2019-20 Precept was 

received from Ceredigion County Council for 

£15159.67 and noted. 

 

Information was received regarding 

supplementary Snow Clearing services and 

noted. 

 

A letter was received with regards to 

Ceredigion Budget Challenge. Members were 

reminded that the challenge will close on 13 

October. 

 OVW/SLCC/ Clerks and Councils Direct –  

  

The Clerk Magazine and Clerk and Councils 

Direct was received.  

                                                                      

Police and Crime Commissioner 

Copy of the Annual Report for 2018-19 was 

Cafwyd cylchgrawn The Clerk a Clerk and 

Councils Direct.  

                                                                      

Comisiynydd yr Heddlu a Throseddu 

Cafwyd copi o Adroddiad Blynyddol 2018-19.  

Anfonwyd copi i'r Lyfrgell.   

 

Eluned Morgan 

Cafwyd copi o'r cylchlythyr diweddaraf ar gyfer 

etholwyr yn rhanbarth Canolbarth a Gorllewin 

Cymru.  Anfonwyd copi i'r Lyfrgell. 

 

J Parkers 

Cafwyd Catalog Blodau Hydref 2019. 

 

Banc National Westminster 

Cafwyd llythyr ynghylch deddfwriaeth 

Ewropeaidd Newydd ynghylch talu. 

 

 

7  Cynllunio: 

 

 

Cafwyd hysbysiad o Gyfarfodydd y Pwyllgor 

Rheoli Datblygiad a gynhaliwyd ar 14 Awst 2019 

ac ar 11 Medi 2019. 

 

Cefnogwyd y cynlluniau canlynol gan y Cyngor  

Cymuned ac ni wnaethpwyd unrhyw  

wrthwynebiadau iddynt:- 

 

A190411 Banc Barclays, Llandysul 

A190430 Islawr hen Neuadd y Sgowtiaid  

A190529 Rock Mill 

A190524 Gomer 

 

Roedd y clerc wedi anfon ymateb ynghylch y 

cynlluniau canlynol 

 

A190417 Penrhiw Cerdin, Bwlchygroes – mae 

nifer o'r tai cyfagos yn erbyn y cynlluniau.   

A190553 – Teras Clifton – yn mynegi 

gwrthwynebiad cadarn gan gymdogion.  Mae'n 

stryd brysur yn barod ac mae cerbydau'n cael eu 

parcio ym mhob man.  Byddai mynediad i'r llain 

yn anodd iawn o ystyried nifer y cerbydau sydd 

yno.  Mae llwybr troed cyhoeddus yn arwain o 

Lety Gwarchod Glascoed i'r pentref.  Mae'r 

draeniau yn y stryd yn blocio drwy'r amser yn 

received.  A copy was sent to the Library. 

 

Eluned Morgan 

Copy of the latest newsletter was received for 

the constituents in the Mid and West Wales 

region.  A copy was sent to the Library. 

 

J Parkers 

Autumn 2019 Flowers Catalogue was received. 

 

National Westminster Bank 

Letter was received regarding New European 

payment legislation. 

 

 

7  Planning: 

 

 

Notice of the Development Control Committee 

Meeting to be held on 14th August 2019 and 

11th September 2019 was received. 

 

The following plans were supported by the 

 Community Council and there were no 

 objections:- 

 

A190411 Barclays Bank, Llandysul 

A190430 Basement of old Scout Hall 

A190529 Rock Mill 

A190524 Gomer 

 

The clerk had sent a response with regards to 

the following plans 

 

A190417 Penrhiw Cerdin, Bwlchygroes – a 

number of neighbouring houses are against the 

plans.   

A190553 – Clifton Terrace – expressing strong 

neighbourly objection. Busy street as it is with 

vehicles parking everywhere.  Access to the 

plot would be very hard with the number of 

vehicles there.  Public footpath leading from 

Glascoed Sheltered Accommodation leading to 

village.  Drains on the street are continuingly 

blocking as it is. 

barod. 

 

 

 

 

8)  Gwybodaeth Ariannol 

 

Anfonebau:- 

  

 Llinos Jones – Cafwyd anfoneb am y swm o 

£75.55 am y gwasanaeth cyfieithu ym mis 

Gorffennaf a derbyniwyd y dylid ei thalu.    

                    

Abacus Cleaning– Cafwyd anfoneb am y swm o 

£213.75 am lanhau llochesau bws a derbyniwyd y 

dylid ei thalu 

 

Mark Wilson– Cafwyd anfoneb am y swm o 

£1366 am ddyfrio'r blodau trwy gydol yr haf ac 

am gynnal a chadw llwybrau troed o'r Ffawydd i'r  

Hen Ysgol Gynradd x2, 75-80 Y Ffawydd x2, 48 

Y Ffawydd i Barc yr Ynn x2, Lloches bws Ysgol 

Dyffryn Teifi i Afon Teifi ac am gynnal a chadw'r 

safle ger mynedfa'r Pwll Nofio a Stryd y Brenin, 

a derbyniwyd y dylid ei thalu. 

 

ROSPA – Ysgrifennwyd siec am y swm o 

£107.40 am yr Archwiliad Blynyddol o'r Lle 

Chwarae i Blant a derbyniwyd y dylid ei thalu. 

 

The Solutions Factory Ltd – Cafwyd anfoneb am 

y swm o £144 am gynnal Gwefan y Cyngor 

Cymuned a derbyniwyd y dylid ei thalu. 

  

 

Neuadd Tysul– Cafwyd anfoneb am logi Neuadd 

Tysul ar gyfer y Digwyddiad Ymgynghori â'r 

Gymuned a gynhaliwyd ar 21 Mehefin, a 

derbyniwyd y dylid ei thalu.         

Cyngor Sir Ceredigion – Cafwyd anfoneb am y 

swm o £465 am gasglu ysbwriel o Barc 

Llandysul a derbyniwyd y dylid ei thalu. 

 

Eisteddfod 2020 – Derbyniwyd y dylid talu'r ail 

randaliad o £1500, sef rhodd y Cyngor Cymuned 

tuag at Eisteddfod 2020 yn Nhregaron, fel y 

cytunwyd yn flaenorol. 

8)  Financial Information 

 

Invoices:- 

  

 Llinos Jones – Invoice for July translation for 

£75.55 was received and  

passed for payment.    

                    

Abacus Cleaning– Invoice for £213.75 for 

cleaning of bus shelters was received and 

passed for payment 

 

Mark Wilson– Invoice for £1366 for watering 

of flowers throughout the summer and 

maintenance of footpaths from the Beeches to 

Old Primary School x2, 75-80 The Beeches x2, 

48 The Beeches to Parc yr Ynn x2, Bus shelter 

Ysgol Dyffryn Teifi to River Teifi and 

maintenance of entrance of the Swimming Pool 

and King Street was received and passed for 

payment. 

 

ROSPA – Cheque for £107.40 was written for 

Annual Inspection of Children’s Play Area and 

was passed for payment. 

 

The Solutions Factory Ltd – Invoice was 

received for hosting the Community Councils 

Website for £144 and passed for payment. 

  

 

Tysul Hall – Invoice for hire of Tysul Hall for 

the Community Consultation Event on 21 June 

was received and passed for payment.         

Ceredigion County Council – Invoice was 

received for collection of refuse from Llandysul 

Park for £465 and passed for payment. 

 

Eisteddfod 2020 - The second installement of 

£1500, the Community Councils donation 

towards the 2020 Eisteddfod in Tregaron was 

passed for payment as previously agreed. 

Arwyddo Sieciau/Signing of Cheques:   

Gorchmynnwyd ac i’w tynnu gan y Trysorydd/ 

Ordered and same are hereby drawn on the Treasurer:- 

                                                                                                        £ c/£ p 

 

Llinos Jones   Cyfieithu/Translating      75.55  000787 

Eisteddfod 2020  Rhodd/Donation             1500.00  000788 

Ceredigion CC  Casglu Sbwriel/Refuse Collection  465.00  000789 

Mark Wilson   Cynnal a Chadw/Maintenance           1366.00  000790 

Tysul Hall   Cyfarfod/Meeting     50.00  000791 

ROSPA   Aroglygu/Inspection    107.40  000792 

Solutions Factory  Rhyngrwyd/Broadband   144.00  000793 

Abacus Cleaning  Cynnal a Chadw/Maintenance  213.75  000794 

Cymdithas Chwaraeon Arwyddion/Sinage    570.00  000795 

Nia Davies   Postio/Postage      36.00  000796 

Nia Davies   Cyflog y Clerc/Clerk Wages    455.87             000797 

Nia Davies   HMRC                 113.96             000798 

Paddlers Llandysul  Rhodd/Donation                        1500.00             000799 

Sioe Prengwyn  Rhodd/Donation    200.00             000800 

 

 

 

 

 

 

 

 


